Nafarroako Parlamentuko Mahaiak, 2010eko martxoaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ion Erro Armendáriz jaunak aurkeztutako galdera, Ondarearen gaineko Zerga kendu edo jaisteari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Ekonomia eta Ogasun Batzordean izapidetzea.

Iruñean, 2010eko martxoaren 15ean

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker Batua foru parlamentarien elkarteko parlamentari Ion Erro Armendárizek, Legebiltzarreko Erregelamenduan ezarritakoaren babesean, honako galdera aurkeztu du, Nafarroako Gobernuak dagokion Batzordean ahoz erantzuteko:

Zioen azalpena

Espainiako Gobernuko lehendakariorde ekonomikoak adierazpen batzuk egin ditu, eta haietan aitortu du akatsa izan dela ondarearen gaineko zerga kentzea; eta, krisi ekonomikoaren larritasunaz eta hark dirusarrera publikoetan izandako eraginaz jabetu izan balira, ez zutela ondarearen gaineko zerga kenduko.

Nafarroako Gobernuaren ustez, Nafarroan ondarearen gaineko zerga kentzea edo 0 tasara murriztea ere akats bat izan al da?

Iruñean, 2010eko martxoaren 9an

Foru parlamentaria: Ion Erro Armendáriz

